
LA CARTA DEL APOSTOL SAN PABLO A LOS
EFESIOS

1 Che co jae Pablo. Che co jae Jesucristo jemimondo
Tumpa jei vae rupi. Aicuatia cua tupapire Efeso pe pico
vae pe. Tumpa peniono tee iyupeguara, jare piyeyocui cavi
Cristo Jesus pe. 2 YandeRu Tumpa jare yandeYa Jesucristo
tumee peve ipiacavi jare ipiacatu.

Tumpa yanemivendise Cristo rupi

3 Yambiadora Tumpa. Jae co yandeYa Jesucristo Tu.
Tumpa umee yandeve jeta mbaembae icavi vae ara pegua
Espiritu Santo rupi, Cristo re yarovia ramo. 4 Echa'a
ndei ivi uyeyapo mbove, Tumpa yandeparavo, yande nai
vaerd Cristo imbaerd. Cua uyapo, Nanefiono tee vaera
iyupeguara, jare yanembujupi vaera jae jovaque. > Tumpa
yanderau. Jaeramo tenonde yave yandeparavo yayeyapo
vaera tai retard Jesucristo rupi. Echa'd cua iquiréi ete
uyapo jae jei vae rupi. © Jare cua uyapo, yambiadora
vaerd ipiacavi tuicha vae jeco pegua. Tumpa ipiacavi
ete yandeve Tai uau vae rupi. 7 Jesucristo yanderepi
ma. Echa'd umano yanderé. Jderamo Tumpa umbiasa
yandeve yanembaeyoa reta. Echa'd jae ipiacavi tuicha ete
co. 8 Tumpa iyaracuaa catu jare opaete uicuaa. Jaeramo
ipiacavi ete yandeve. 9 Tenonde yave uicuaaca'd iquiréi
uyapo vae. FErei aflave uicuaaca yandeve iquiréi uyapo
vae. Cua uyapo jae jei vae rupi. 10 Cua co Tumpa iquiréi
uyapo vae: Umbatita opaete mbaembae uyeyapocue vae,
Cristo of vaerd iYard - opaete mbaembae ara pe fiugiiinoi
vae, jare opaete mbaembae ivi pe fiugiiinoi vae. Cua
Tumpa uyapota ara iyapi yave.

11 Tenonde yave Tumpa yandeparavo fianoi vaera jae
umeeta yandeve vae. Jae yandeparavo, yande fiai vaerd

Cristo imbaerd. Jare Tumpa cua uyapo iquiréi ramo.
Echa'a jae uyapo opaete mbaembae jae jei vae rupi. 12Cua
Tumpa uyapo uyembiadoraca vaerd iru vae reta pe ore
rupi. Echa'a ore rani ndugiiirovia Cristo re. 13 Jare pe reta
vi perovia Cristo re, piyandu yave fiee afiete vae. Echa'a
jocua fiee icavi vae umimbeu peve quirdi piyembiasaca
vaerd. Jare perovia Cristo re yave, Tumpa umee peve
Espiritu Santo, uicuaaca vaera pe reta jae imbae co. Echa'a
Tumpa jei umee vaera Espiritu Santo. 4 Tumpa umee
yandeve Espiritu Santo, uicuaaca vaera fianoita opaete
Tumpa umeeta yandeve vae. Cua Tumpa umeeta yandeve
yanderepi ete yave. Yande co jae imbae. Jare Tumpa cua
uyapo yave, uyembiadoracata co cua jeco pegua.

Pablo uyerure Tumpa pe upurugtiirovia vae reta re

15 Jderamo che aicuaa giiive quirdi pe reta perovia
yandeYa Jesus re, jare quirdi peau opaete Tumpa ofiono
tee iyupeguard vae reta, 16 jecuaefloi amee yasurupai
Tumpa pe peré, jare jecuaeioi chemandia peré, ayerure
Tumpa pe yave. 17 Tumpa tumee peve aracuaa Espiritu
Santo rupi, jare tuicuaaca peve mbaembae, picuaa cavi
vaerd Tumpa regua. Tumpa co jae yandeYa Jesucristo
uicuaaca yandeve vae. Jae co yandeRu uyembiadoraca
vae. 18 Tumpa tumee peve aracuaa, picuaa vaera quirai
pepuere pedro piyerovia reve. Echa'd jae peparavo cuara.
Tumpa tuicuaaca vi peve quirdi uyembiadoraca eteta
opaete vae pe umeeta yandeve vae jeco pegua. Echa'a
jae flanefiono tee iyupeguara. 1° Tumpa tuicuaaca vi peve
quirdi tuicha ete imbaepuere yanembori vaerd. Echa'a
yande yarovia Cristo re. Tumpa uicuaaca ma tuicha
ete co cua imbaepuere. 20 Echa'd cua imbaepuere rupi
Tumpa umbijecove ye Cristo glieru umanocue vae reta
ipite giii, jare umee chupe uguapi vaera iyacata coti ara
pe. 21 Cristo imbaepuere tuicha ete opaete mburuvicha

reta ara pegua jare ivi pegua jare ipotave mbaepuere
gliinoi vae imbaepuere giii. Cristo imbaepuere tuicha ete
opaete cua ara reta pe mbaepuere giiinoi vae reta jare
opaete ara reta outa vae pe mbaepuere giiinoita vae reta
imbaepuere giii. 22Echa'a Tumpa umee Cristo pe ico vaera
opaete vae iYard. Umee vi chupe ico vaerd upurugiiirovia
vae reta iYard. 23Echa'd upurugiiirovia vae reta Cristo jete
co. Jaeramo upurugiiirovia vae reta jare Cristo pentifio co.
Jare Tumpa umee opaete mbaembae Cristo pe.

2

Tumpa yanembiasa ipiacavi jeco pegua

1Jare Tumpa umee ma peve tecove ipiau vae. Echa'd
tenonde yave penoi'a tecove ipiau vae pereco icavi mbae
vae jare pembaeyoa reta jeco pegua. 2 Jare jocua jeco
pegua jecuaeflo piyapose icavi mbae vae upurugiirovia
mbae vae reta jeco rami. Echa'd jucuarai uipota piyapo
vaerd jocua mburuvicha icavi mbae vae yandepuere mbae
yaecha vae - jae co jocua afia guasu upurugiiirovia mbae
vae reta ipia pe uparaviqui of vae. Jucuardi uparaviqui,
agiiiye vaera jae reta uyapo Tumpa jei vae. 3 Tenonde
yave opaete yande vi yaico yande yae vae refio jae reta
rami. Echa'd yaicose yanderete jare yandepiayemingueta
uipota vae re. Jderamo Tumpa uiporaracata téi yandeve,
opaete iru vae reta pe uiporaracata rami. Echa'd yande
vi ivi pegua reta co jae reta rami. 4 Erei Tumpa yande-
parareco ete, jare yanderau ete. 5 Jderamo umee yandeve
tecove opa mbae vae yaico vaerd Cristo ndive, yepe téi
tenonde yave fianoi'a tecove opa mbae vae yanembaeyoa
reta jeco pegua. Tumpa yanembiasa ipiacavi jeco pegua.
6 Tumpa umbijecove ye Cristo Jesus giieru umanocue
vae reta ipite giii. Jae ramifio vi umee yandeve tecove
opa mbae vae Cristo Jests ndive, jare yandeapo pentifio

Cristo Jesus ndive. 7 Cua uyapo, uicuaaca vaera ara reta
outa vae pe quirdi tuicha ete co ipiacavi. Cua ipiacavi
uicuaaca ma yandeve Cristo Jesus rupi. 8 Echa'a Tumpa
yanembiasa ipiacavi jeco pegua, yapurugiirovia ramo.
Yande yamingana'd etei yembiasa. Jae co Tumpa umeeifio
yandeve vae. ° Mbaeti quia ipuere umingana yembiasa
ipotave mbaraviqui rupi, agliiye vaerd quia ipuere jei:
“Cheparaviqui rupi co amingana yembiasa.” 10 Echa'a
Tumpa yandeapo. Jare yandeapo ma penti ramifio Cristo
Jestis ndive, yande yayapo vaerd icavi vae. Echa'd tenonde
yave Tumpa iquiréi jecuaeno yayapo vaera icavi vae.

Cristo yanembipiacatu Tumpa ndive

11 J4eramo pemandua cua re: Pe reta co jae judio mbae
vae reta. Jare jocua ufiemicircuncidaca jee vae reta -
jae reta unemicircuncidaca co jete pe - jae reta pembijee
ufiemicircuncidaca mbae vae reta. 12 Jderamo jocua ara
reta pe Cristo mbae'd co peve. Echa'd pe reta Israel
pegua reta'd co, jare Tumpa jei umeeta Israel pegua reta
pe vae pembaerd'd co. Jaeramo pedro'd mbae piyerovia
reve. Echa'd picose cua ivi pe Tumpa picuaa mbae reve.
13 Tenonde yave pe reta mbiri pico Tumpa giii. Erei afave
piyeyapo penti ramifio Cristo Jests ndive, jare coifio ma
co pico Tumpa giii Cristo imano jeco pegua. 4 Echa'a
Cristo co jae mbiacatu umee yandeve vae. Jae uyapo penti
ramifio judio reta jare judio mbae vae reta. Tenonde
yave judio reta jare judio mbae vae reta oyovaicho uyupii.
Uyembiyao reta uyugiii. Erei Cristo umbai ma yembiyao.
15 Echa'a Cristo umano yave, umbai mboroyocui. Echa'a
mboroyocui umimbeu judio reta pe mbae uyapo vaera.
Jéeramo Cristo umbai mboroyocui, uyapo vaerd mocui
reve penti ramifio jae ndive. Jucuardi umee mbiacatu.
16 Jare cua uyapo, umbipiacatu vaerd Tumpa ndive mocui

reve penti ramifio imano jeco pegua. Echa'd imano jeco
pegua oyovaicho'd ma uyupii.

17 Jayave ou umimbeu mbiacatu regua pe reta tenonde
yave mbiri pico chugtii vae pe jare ore tenonde yave coifio
nduico chugtii vae pe. 18 Echa'd Cristo rupi mocui reve
yandepuere yaya yandeRu re Espiritu Santo rupi. Echa'a
Espiritu Santo pentifio co. 19 Jderamo pe reta ambie
ivi pegua reta rami'a ma co. Pe reta co jae ufiefiono
tee Tumpa peguard vae reta jentaigua reta. Pe reta
co jae Tumpa jentard reta. 20 Yamijaanga penti tenta.
Temimondo reta jare Tumpa ifiee umimbeu vae reta tenta
iguapicara onono vae reta rami co, jare pe reta co jae tenta
rami. Jesucristo etei co jae ita ufiefiono tenonde tentara
vae rami. 21 Opaete tenta uyeyapocavi of ita ufiefiono
tenonde tentard vae ndive, jare uyeyapo oi penti tenta
ufiefiono tee yandeYa peguard vae. 22 Pe reta vi penti
ramifio co yandeYa ndive. Jderamo pe reta vi co jocua

tenta rami. Echa'd Tumpa ico jocua tenta pe Espiritu
Santo rupi.

3

Tumpa uicuaaca Pablo pe tenonde yave uyecuaa mbae vae

1 Jaeramo che etei ayerure Tumpa pe peré. Che co
jae penti pereso pereco pegua, Cristo Jesus pe ayeyocui
ramo - pe reta co jae judio mbae vae reta. 2Picuaa ma
co aipo quirdi Tumpa uicuaaca cheve fiee Tumpa ipiacavi
regua, che aicuaaca-yuapi ye vaera peve. Cuardi ayeyocui
al Tumpa pe. 3 Picuaa ma co aipo quirdi jae etei uicuaaca
cheve jocua tenonde yave uyecuaa mbae vae. Echa'd cua
regua aicuatia ma peve mbovi fiee peflo. * Pemingueta
yave, picuaa cavita co quirdi che aicuaa jocua Cristo regua
tenonde yave uyecuaa mbae vae. 5 Tenonde yave cua
uyecuaa'd etei ivi pegua reta pe. Erei aflave Tumpa

uicuaaca temimondo ofiono tee iyupeguara vae reta pe
jare ifiee umimbeu vae reta pe. Jae uicuaaca chupe
reta Espiritu Santo rupi. ©Jae co cua: Uyandu yave
flee icavi vae, jare gliirovia yave Cristo Jesus re, judio
mbae vae upurugiiirovia vae reta giiinoita imbaera judio
upurugliirovia vae reta ndive, jare mocui reve uyeyapota
penti ramino - penti jete rami - jare mocui reve giiinoita
Tumpa jei umeeta vae. 7 Che ayeyocui Tumpa pe. Ipiacavi
jeco pegua Tumpa umee cheve jae imbaepuere rupi che
amimbeu vaera fiee icavi vae. 8 Yepe téi che co jae
ufieniono tee Tumpa peguara vae reta jaicuegua ete, €rei
Tumpa cua umee cheve ipiacavi jeco pegua, che amimbeu
vaerd judio mbae vae reta pe quirdi yaicocatu ete co
Tumpa coti, Cristo re yarovia yave. Echa'd mbaeti quia
ipuere uicuaa cua regua ipiayemingueta rupifio. ° Jare
Tumpa umee cheve aicuaaca vaerd opaete vae pe quirai
Tumpa umee cheve ayeyocui vaerd chupe cua tenonde
yave uyecuaa mbae vae re. Echa'd tenonde yave Tumpa
uicuaaca'a etei quia pe cua. Tumpa co jae opaete mbaem-
bae iyapoa. 10 Cua Tumpa umee cheve, mburuvicha
reta jare mbaepuere giliinoi vae ara pe fiugliinoi vae
reta uicuaa vaera quirai Tumpa iyaracuaa catu co. Cua
uicuaata reta upurugiiirovia vae reta rupi. 11 Echa'a cuarai
Tumpa jecuaeno iquiréi uyapo yandeYa Jesucristo rupi.
12 Yandepuere yaya Tumpa re Cristo rupi. Echa'a yarovia
ma Cristo re ramo, yandepuere yaya yaquiye mbae reve.
13 Jaeramo agliiye pepiatiti aiporara pereco pegua vae re.
Pepuere pembiadora Tumpa cua re.

Cristo ipuruau
14 Jderamo che ayeatica yandeYa Jesucristo Tu jovai.
15 Opaete jentara ara pe fiugiliinoi vae reta jare jentara ivi
pe fiugiiinoi vae reta giliinoi jee chugtii. 1 Ayerure Tumpa
pe umee vaerd peve mbaepuere. Echa'i jae imbaepuere

jeco pegua uyembiadoraca ete. Jare cua mbaepuere rupi
Tumpa iEspiritu tapemimirata pepia pe. 17 Tuyecuaa cavi
quirai Cristo ico pepia pe pepurugliirovia jeco pegua.
Tumpa tapemimirata jare tapemiatangatu ipuruau pe,
18 pepuere vaera picuaa cavi opaete ufiefiono tee Tumpa
peguara vae reta ndive quirdi tuicha ete co Cristo ipuruau,
19 jare picuaa vaera Cristo ipuruau, yepe téi ipuere'a quia
uicuaa cavi ete opaete jocua mburuau. Pepia titinee
Tumpa pe.

20Jare afiave yambiadora Tumpa. Echa'a jae ipuere ete
opaete yande yayerure chupe jese vae giii, jare opaete
yandepia pe yayemingueta jese vae giii. Jeta ete uyapota
yandeve imbaepuere yandepia pe uparaviqui vae rupi.
21 Tumpa tuyembiadoraca opaete vae pe upurugiiirovia
vae reta rupi jare Cristo Jests rupi jaeflo mai pegua.
Amén.

4

Penti ramifio Espiritu Santo rupi

1 Che co jae penti pereso, yandeYa pe ayeyocui ramo.
Che pumifiera jecuaefo pico cavi vaerd, iru vae reta
uicuaa vaerd Tumpa peparavo co. 2 Pifiemimichi uyucoti.
Agiiiye pepochi piyupe. Pepiaguasu piyupe. Piyerau
ramo, agiiiye pifieengata piyupe. 3 Pifiemiatangatu pico
vaerd penti ramifio pepiacatu reve Espiritu Santo rupi.
4 Cristo jete pegua reta pentifio co, jare Espiritu Santo
pentifio co. Jae ramino vi Tumpa peparavo, pearo
vaera piyerovia reve penti ramifio. > Ime vi pentifio
yandeYa, jare opaete yarovia yandeYa re, jare opaete
yayembibautizaca Espiritu Santo pe. ¢ Tumpa vi pentifio
co. Jae co yandeRu. Jae co yandeYa. Jae uparaviqui opaete
yande rupi. Jae ico yandepia pe.

7Erei Cristo umee yandeve penti penti pe ipiacavi, yan-
depuere vaerd yayapo mbaraviqui Cristo uipota yayapo
vaera vae. 8 Echa'd Tumpa ifiee pe uyecuatia of cuarai:
“Uyupi oo ara pe yave, giiiraa pereso reta,
jare umee mbaepuere ivi pegua reta pe Tumpa iparaviqui

uyapo vaera.”
Jucuarai uyecuatia of.

9 Tapirandu peve, jmbae pa uipota jei cua uyupi oo ara
pe jei vae? Uipota jei uglieyi rani vi co ivi igiii pe etei.
10 Jocua ugiieyi vae co jae uyupi oo ivate ete opaete ara
reta gui vae etei. Jucuarai uyupi, uyeyapo vaera opaete
mbaembae iYara. 11Jare Cristo etei umee amocue vae pe
temimondo retard yugiiireco vaerd. Jare umee amocue
vae pe Tumpa ifiee umimbeu vaerd. Umee vi amocue vae
pe umimbeu vaera fiee icavi vae. Umee vi iru vae reta pe
uyandareco vaera upurugiiirovia vae reta re, jare iru vae
reta pe omboe vaera upurugiiirovia vae reta. 12 Cua Cristo
uyapo, ufiefiono tee Tumpa peguara vae reta ipirata vaera
ipurugiiirovia re, jae reta ipuere vaera uparaviqui Tumpa
pe, Cristo jeterd uyeyapo vaera. 13 Cristo uipota yayeyapo
vaera penti ramifio yandepurugliirovia rupi, yaicuaa cavi
vaera jae co Tumpa Tai. Uipota yayeyapo vaerd penti
cuimbae ipirdta vae rami. Jare jucuardi yayeyapota co,
yandepia tinee of Cristo pe yave. 1 Cristo uipota'd yaico
vaerd sambiai reta rami. Echa'd sambiai reta uicuaa'a
mbae ra giiirovia vaerd. Echa'a penti ara ipuere giiirovia
penti moromboe, jare iru ara ipuere giiirovia iru morom-
boe. Echa'd moromboe afiete mbae vae re oporomboe vae
reta ipoqui ete co upurumbitavi vaera. 15 Erei yande je-
cuaeno yae afiete vae yayerau reve. Jucuarai yave, yaicota
ucuacuaa vae reta rami, Cristo uipota rami. Echa'a jae co
upurugiiirovia vae reta ifidca. 16 Cristo jare upurugiiirovia
vae reta penti cuimbae rami co. Echa'd opaete cuimbae
jete jare opaete iyuapiapia uparaviqui penti ramifio, icavi

oi vaerd cuimbae. Jae ramifio vi opaete upurugiiirovia vae
reta uparaviqui penti ramifio uyerau reve, Cristo jetera
uyeyapocavi vaera.

Tecove ipiau vae

17 Jderamo che amimbeu peve yandeYa jee re cua:
Agiiiye ma pico upurugiiirovia mbae vae reta yugliireco
rami. Echa'd jae reta yugliireco ipiayemingueta cavi
mbae reve. 18 Echa'd ipiayemingueta ufiemipitumimbi
ma. Giiinoi'd tecove Tumpa umee vae. Echa'd uicuaa'd
Tumpa regua, ipiatanta ramo. 1 Jecuaefio imbiquere, jare
imara'd etei. Echa'd uipota ete reta uyapo vaerd opafio
mbae pichii vae. 20 Erei jucuardi'a co Cristo pemboe.
21 Piyandu ma co aipo chupe, jare piyemboe ma co aipo
afiete vae re. Echa'ad afiete vae co jae Jesus. 2% Jderamo
agliiye ma pico picose rami. Peeya piyuglii pereco mai
indechicue pichii vae. Echa'a picose pe pere vae refio, jare
jucuardi piyembitavi. 23 Tuyembipiau pepiayemingueta.
24 Pipisi teco mai ipiau vae. Echa'd teco mai ipiau vae jupi
co, jare uyapoca'a etei mbaeyoa peve. Cua teco mai ipiau
vae icavi co Tumpa pe.

25 Jaeramo agiiiye ma peapu piyupe. Opaete pere afiete
vae perapicha pe. Echa'd opaete yande penti ramifio co.

26 Pepochi yave, agiiiye peyoa. Agiiiye pepitu pearasi
reve.

27 Aglitye pemaefio afla guasu re mbaepuere giiinoi
vaera peré.

28 Imondase vae agiliye ye ma timonda. Erei tuyapo
ipo pe mbaraviqui icavi vae, ime vaera gliinoi mbae umee
vaera iparavete vae pe.

29 Agiitye pemoé fiee pichii vae. Erei pemoé fiee icavi
vae, pembori vaera iru vae reta. Echa'd jucuarai Tumpa
ipuere ombori uyapisaca peré vae reta. 30 Jare agiiiye
pembipiatiti Tumpa iEspiritu Santo. Echa'd Tumpa umee

ma peve Espiritu Santo, uicuaaca vaera pe reta jae imbae

co. Jare Espiritu Santo icota pe reta ndive, Tumpa perepi
ete regua.

31 Agliiye pembasi pico piyupe. Agiiiye pepochi piyupe.
Agiiiye pearasi piyupe. Agiiiye piﬁeengata piyupe Agiiiye
pere icavi mbae vae piyupe. Agliiye piyapo icavi mbae
vae piyupe. 32 Erei pepiacavi piyupe. Piyerau. Piyembiasa
uyupii. Echa'd Tumpa pembiasa ma Cristo rupi.

5

Yaico Tumpa jei vae re

1 Jecuaefio pico Tumpa jei vae re. Echa'a Tumpa co
jae yandeRu jare jae yanderau. 2 Jderamo pico piyerau
reve, Cristo yanderau rami. Echa'a Cristo ufiemee umano
vaerd, penti maemimba uyeyucacue Tumpa pe ufiemee
vae rami. Jare cua uyapo umbai vaerd yanembaeyoa
reta. Cua umbiyerovia Tumpa, mbae ipiche cavi vae
upurumbiyerovia rami.

3 Erei agiiiye etei piyapo aguasa jare opaete mbae
pichii vae, jare agiiiye pipota iru vae reta imbaem-
bae. Echa'a Tumpa pefiono tee ma iyupeguard. *Jare
agiiiye vi piyemingueta imbiquere vae reta uyemingueta
rami. Agiiiye piyemingueta iyaracuaa mbae vae reta
uyemingueta rami. Agiiiye peyurupichii fiee icavi mbae
vae pe. Echa'd icavi'd piyemingueta vaerd jucuarii. Erei
cua mbaembae icavi mbae vae pere vaerdve pemee ya-
surupai Tumpa pe. 5Echa'a pe reta picuaa cua: Aguasa
uyapo vae reta, jare opaete mbae pichii vae uyapo vae
reta, jare iru vae reta imbaembae uipota vae reta - echa'a
uipota ete iru vae reta imbaembae Tumpa giii - ndarau
yugiiireco Cristo jare Tumpa iporoyocuia pe. °© Agiiiye
pemaeio quia re pembitavi vaera cua re. Echa'a cua icavi
mbae vae jeco pegua Tumpa uiporaracata co Tumpa jei

vae uyapo'a vae reta pe. 7 Jaeramo agliiye pico jae reta
yugliireco rami.

8 Echa'd tenonde yave pe reta picose yugiiireco
pitumimbi pe vae reta rami. Erei afiave pico tembipe
yandeYa umee peve vae pe. Jecuaefio pico yugiiireco
tembipe pe vae reta rami. ° Echa'd tembipe pe yugiiireco
vae reta ipiacavi, Jare jupi vae uyapo, jare _]el afete vae.
10 Jecuaeiio pipota picuaa yandeYa uipota piyapo vaerd
vae. 11 Agiiiye etei pifiemiiru pitumimbi pe yuguireco vae
reta ndive. Echa'd jocua uyapo reta vae icavi'a Tumpa
pe. Erei picuaaca icavi mbae vae co jocua uyapo reta
vae. 12Echa'ad penti fiemimaraca co yayemingueta vaerd
jocua uyapo viari reta vae re. 13 Tembipe o yave, opaete
uyecuaa cavi, jare yandepuere yaicuaaca icavi mbae vae
co opaete jocua mbaembae. Echa'd jocua uyapo opaete
uyecuaa cavi vaerd vae tembipe co. 14 Jderamo Tumpa jei
oque vae pe cuarai:

“Esarecofio ma.

Icove ye penti ou umanocue vae reta ipite giii vae rami.
Cristo tumee ndeve tembipe.”

Jucuardi jei.

15 Jderamo piflemiatangatu pico cavi vaera. Agiiiye pico
iyaracuaa mbae vae reta yugiiireco rami. Pico iyaracuaa
catu vae reta yugiiireco rami. 1°Jecuaefio piyapo icavi vae.
Echa'd jeta vae uyapo icavi mbae vae. 17 Jderamo agiiiye
pearacuaa mbae vae echa. Erei picuaa cavi yandeYa
jei vae. 18 Jare agiitye pesavipo. Echa'd usavipo vae
reta uyapo jeta mbae icavi mbae vae. Erei pemaefio
Espiritu Santo re umitinee vaera pepia. 1° Picuaaca quirai
piyerovia ete canta reta yambiadora Tumpa pipe vae pe.
Pecanta jare pembiadora yandeYa pepia pe. 20 Jecuaefio
pemee yasurupai opaete mbae re yandeRu Tumpa pe
yandeYa Jesucristo jee re.

Yayeyocui yandiyupe
21 piyeyocui piyupe, pipiu Cristo ramo.

22 Cufa reta tuyeyocui ime pe, uyeyocui yandeYa pe
rami. 23 Echa'd cuimbae oyocui jembireco, fianedca oy-
ocui yanderete rami. Jae ramifio vi Cristo co jae upu-

rugtliirovia vae reta indca. Jare upurugtirovia vae reta
co jae Cristo jete, jare Cristo co jae upurugliirovia vae

reta umbiasa vae. 24 Jare upurugiiirovia vae reta uyeyocui
Cristo pe. Jderamo jae ramifio vi cufia reta tuyeyocui ime
pe opaete mbae re.

25 Cuimbae reta tuau jembireco, Cristo uau upu-
rugliirovia vae reta rami. Echa'a jae ufiemee umano vaera
jese reta, 26 ofiono tee vaera iyupeguara, jare oyoe vaera.
Echa'a inee yandeyoe, mbae yayoe i pe rami. 27 Jucuarai
Cristo uyapo, upurugliirovia vae reta uyembutuichaca
vaerd jae jovai fiugiiinoi yave. Ndarau giiinoi mbae
iquia vae jare mbae pichii vae. Ndarau etei giiinoi cua
nunga mbaembae. Echa'd Cristo ufiemee umano vaer3,
upurugliirovia vae reta ufiefiono tee vaerd chupeguar3,
jare icavi ete fiugiiinoi vaerd. 28 Cuimbae reta tuau jem-
bireco, jete uau rami. Cuimbae jare jembireco pentifio co.
Jéeramo jocua uau jembireco vae jae co uyerau. 29 Echa'a
mbaeti etei quia umitaréi jete. Opaete vae umingaru jete,
jare uyandareco jese. Jae ramifio vi Cristo uyandareco
upurugiiirovia vae reta re. 30 Echa'd yande co jae Cristo
jete pegua reta. Yande co jae Cristo isoo jare icagiie pegua
reta. 31 Cua jeco pegua penti cuimbae tusiri tu jare ichi
glii, jare tufiemiiru jembireco ndive, mocui reve uyeyapo
vaera penti ramifio. 32 Yandepuere'3 etei yaicuaa cavi cua
regua. Erei chemiari ai peve Cristo jare upurugiiirovia
vae reta re. 33 Erei penti penti tuau jembireco, jae uyerau
rami. Jare cufia tuipiu ime.

1 Cunumi reta jare cufatai reta tuyapo tu jare ichi
jei vae, yandeYa re giiirovia ramo. Echa'd cua jupi co.
2 Tumpa umimbeu Moisés rupi mboroyocui reta. Jare
mboroyocui itenondegua vae co cua: “Ipiu nderu jare
ndest, 3 ndico cavi vaerd, jare ndicopucu vaera ivi pe.”
Jucuardi Tumpa jei umeeta vae.

4 Jare tu reta agiiiye tumbiarasifio isambiai reta.
Erei tumbicuacuaa cavi. Tomboe jupi vae re, jare
tumbiaracuaa, yandeYa uipota rami.

> Uyeyocui vae reta tuyapo ipatrén jei vae uipiu reve
jare umbutuicha reve. Ipiaquiréi reve tuyeyocui ipatrén
pe. Tuyeyocui chupe, Cristo pe uyeyocui rami. ¢ Agiiiye
tuyeyocui cavi ipatréon pe jae umae oi jese yavefio,
umbiyerovia vaerano. Tuyeyocui chupe, Cristo pe uyey-
ocui ramo, jare Tumpa jei vae ipiaquiréi reve uyapo ramo.
7 Tuyeyocui chupe, iquiréi ete ramo. Tuyeyocui chupe,
Cristo pe uyeyocui rami. Echa'd cuimbae pefio'ad uyeyocui.
8 Tuicuaa cua: Ipotave vae - penti uyeyocui vae ani penti
uyeyocui mbae vae - mbae icavi vae uyapo yave, yandeYa
uyapota vi chupe mbae icavi vae.

9 Jare patrén reta tuyapo icavi vae jembiocui reta coti.
Agiiiye jecuaefo tuyuvanga catu. Echa'd tuicuaa jae reta
vi giiinoi co iYa ara pe. Jare yandeYa ara pe oi vae uau'a
penti vaeno iru vae gui.

Mbaepuere yandeYa ipuere umee yandeve vae

10 Taicue rupi ete tae peve, cherivi reta, cua:
Pifiemiatangatu jocua mbaepuere yandeYa ipuere umee
yandeve vae re. 1 Piporu opaete Tumpa ipuere umee
yandeve vae, pepuere vaera piyerepi opaete mbae icavi
mbae vae afia guasu uipota uyapo peve vae giii. 12Echa'a
flafierdro'a fiai ivi pegua reta ndive. Nafierdro fiai espiritu
icavi mbae vae ara pe fiugiiinoi vae reta ndive. Jae reta

co ivi pegua pitumimbi pe yugiiireco vae reta iya reta,
jare mbaepuere giiinoi reta oporoyocui vaera. 13 Jaderamo
piporu opaete Tumpa ipuere umee yandeve vae, agiiiye
vaerd pemaeno piyee icavi mbae vae ufierdro pe ndive
vae reta pe, jare pifleraro yave, jecuaeno pepirata vaera.
14Jaeramo pifiemimirdta. Yamijaanga sundaro. Sundaro
gliinoi mbaembae ipuere vaera ufierdro cavi. Jae ramifio
vi Tumpa umee yandeve vae yanembupuere, yandepuere
vaerd fafierdro cavi. Echa'd pere yave afiete vae, icavita
peve sundaro jumbicuaa icavi sundaro pe rami. Jare
piyapo yave jupi vae, icavita peve sundaro icamisa
fierro pegua icavi sundaro pe rami. 15 Jare pipota yave
pemimbeu iru vae reta pe fiee icavi vae mbiacatu regua,
icavita peve sundaro ipipasa icavi sundaro pe rami. 1¢Jare
mburugiiirovia jecuaefio penoi yave, icavita peve penti
yeyopiaca icavi sundaro pe rami. Echa'd sundaro ipuere
oyopia yeyopiaca pe opaete ui jovaicho reta uyapi pipe
vae. Jae ramifio vi mburugiiirovia jecuaefio penoi yave,
ndarau piyapo icavi mbae vae, yepe téi ana guasu uipota
ete piyapo vaera. 17 Jare jecuaefio pemandua yave quirdi
Tumpa pembiasa ma co, icavita peve adca regua fierro
pegua icavi sundaro pe rami. Jare piporu yave Tumpa
iflee Espiritu Santo imbaepuere rupi, icavita peve penti
quisepucu icavi sundaro pe rami. 18 Jecuaefio piyerure
Tumpa pe mbaembae re. Jecuaefio piyerure Espiritu
Santo rupi. Jecuaeno pinemiatangatu, agliye vaera
pecueri. Jecuaeno piyerure Tumpa pe opaete uinlefiono
tee Tumpa peguard vae reta re. 19 Piyerure ete cheré,
Tumpa umee vaerd cheve chemiari vaerd aquiye mbae
reve, aicuaaca vaera fee icavi vae tenonde yave uyecuaa
mbae vae. 20 Echa'd Tumpa chembou amimbeu vaera cua
flee, jare cua fiee jeco pegua pereso ai. Piyerure cheré,
amimbeu vaerd aquiye mbae reve. Echa'a jucuarai icavi

co amimbeu vaera.
21 Tiquico umimbeuta peve opaete mbaembae, picuaa

vaerd cheregua jare ayapo ai vae regua. Tiquico co
jae yanderivi. Aau co. Jae uyeyocui cavi yandeYa pe.
22 Jderamo amondo pepi, picuaa vaera oreregua, jare jae
pembipiacatu vaera.

23 Cherivi reta, yandeRu Tumpa jare yandeYa Jesucristo
tumee peve mbiacatu jare mburuau jare mburugiirovia.
24 Tumpa tumee ipiacavi opaete mburuau opa mbae vae
yandeYa Jesucristo coti giiinoi vae reta pe. Amén.

